
PREDSJEDAVAJUCI SKUPŠTINE KANTONA SARAJEVO 
OVDJE—

ZASTUPNIČKA INICIJATIVA: 

Zastupnica Sanela Klarić u skladu sa članom 213. stay 1. Poslovnika Skupštine Kantona Sarajevo 
(,Službene novine Kantona Sarajevo", broj: 41/12— Drugi novi prečišćeni tekst, 15/13, 47/13, 47/15, 48/16, 
9/20, 14/20, 16/22 i 17/22 - Ispravka), na Devetoj radnoj sjednici Skupštine Kantona Sarajevo, održanoj dana 
03.10.2023. godine, u okviru tačke Dnevnog reda ,Poslanička/zastupnička pitanja, inicijative i odgovori", 
uputio je zastupničku inicijativu Ministarstvu za odgoj i obrazovanje Kantona Sarajevo: 

_Na osnovu člana 213. Poslovnika Skupštine Kantona Sarajevo („Sluzbene novine Kantona Sarajevo", broj: 
41/12, 15/13, 47/13, 47/15, 48/16, 9/20, 14/20 i 16/22 ), upućujem inicijativu Vladi Kantona Sarajevo, 
Ministarstvu za odgoj i obrazovanje Kantona Sarajevo i Ministarstvu komunalne privrede, infrastrukture, 
prostornog uredenja, gradenja i zaštite okoliša da pristupe rješavanju problema grijanja u JU 
Srednjoškolski centar Vogošća, te da odobre sredstva za energetski efikasnu sanaciju Srednjoškolskog 
centra u Vogošći u kojem se djeca smrzavaju već duži niz godina zbog lošeg grijanja." 

ODGOVOR: 

Ministarstvo za odgoj i obrazovanje Kantona Sarajevo podržava Vašu inicijativu. 
lz Budžeta Kantona Sarajevo za 2023. godinu sa razdjela Ministarstva za odgoj i obrazovanje odobrena 

su sredstva, na zahtjev JU Srednjoškolski centar Vogoka, za izradu energijskog audita za ovu ustanovu. 
Škola je u skladu sa Zakonom o javnim nabavkama izvršila nabavku i dostavila Ministarstvu za odgoj 

i obrazovanje energijski audit. Prema predloženim mjerama povećanja energijske efikasnosti za objekat ove 
ustanove procjena investicionih ulaganje je 965.976 KM. Tačan iznos potrebnih sredstava pokazaće 
istraživanje tržišta i procedura javne nabavke. 

Nakon što Skupština Kantona Sarajevo usvoji Budzet Kantona Sarajevo za 2024. godinu, Ministarstvo 
za odgoj i obrazovanje, u zavisnosti od odobrenih sredstava za ove namjene, može pokušati rješavati pitanje 
energijski efikasne sanacije ovog objekta u fazama u narednim godinama. 

Naime odobrena sredstva u budžetima Kantona Sarajevo razdio Ministarstvo za odgoj i obrazovanje 
na poziciji Rekonstrukcija i investiciono održavanje na godišnjem nivou posljednjih godina iznose od 400.000 
do 1.500.000 KM, a sa ove pozicije se finansiraju sve hitne intervencije na objektima predškolske ustanove, 
osnovnih i srednjih škola iz nadležnosti Ministarstva za odgoj i obrazovanje što je cca 200 objekata. Ove hitne 
intervencije podrazumijevaju sanacije krovova, podova, kotlovnica, elektro i vodovodnih instalacija i slično. 

lz navedenog je jasno da potrebna sredstva u iznosu od cca 1.000.000 KM, Ministarstvo ne može 
izdvojiti iz odobrenih sredstava na poziciji Rekonstrukcija i investiciono održavanje u jednoj godini. 

Ukoliko Skupština Kantona Sarajevo odobri dodatna sredstva za fmansiranje ovog projekta, 
Ministarstvo ee odobriti sredstva za realizaciju cjelokupnog projekta. 

